
1. Inngangur

Hendan kanning lýsir sjónarmið og royndir hjá føroyskum skúlastjórum í sambandi við fólkaskúlan í Føroyum. Endamálið við kanningini er at koma við nýggjari vitan til føroyskan útbúgvingarpolitikk.

Í tíðarskeiðnum 20. februar – 13. mars 2009 eru 67 skúlastjórar spurdir um teirra hugburð til ymisk viðurskifti í arbeiði teirra, undir hesum:

· Innihaldið og títtleiki av fakligari førleikamenning millum skúlastjórarnar

· Hugburð til undirvísing og námsfrøðiliga leiðslu, og

· Hvussu praksis og undirvísing læraranna verður eftirmett, og hvussu afturboðan fer fram.

Spurnablaðið er ein TALIS-tengd kanning (TALIS=”Teaching and Learning International Survey”), ið snýr seg um undirvísing í fólkaskúlanum í 24 londum. Kanningin umfatar 176 spurningar, ið taka 45 minuttir at svara, um svarað verður í álvara. Út av teimum 67 meylunum, ið sendir vórðu út, hava 59 svargevarar svarað allari ella pørtum av kanningini. Hetta svarar til 88 % av samlaða talinum av svargevarum. Úrslitini í hesi frágreiðing byggja á allar svargevarar, ið hava fullført kanningina umframt teir svargevarar, ið hava svarað øllum teimum innleiðandi spurningunum. Sostatt er frágreiðingin grundað á 88 % av teimum spurdu skúlastjórunum (76 % fullfíggjað svar og 12 % ófullfíggjað svar). Um hædd verður tikin fyri tí sera langa spurnarblaðnum umframt, at spurnarblaðið varð sent út til persónar, ið ikki høvdu góðtikið at luttaka í kanningini frammanundan, verður mett, at eitt svartal áljóðandi 88 %, sum í hesum førinum, er óvanliga høgt. Svartalið bleiv harumframt hækkað orsakað av, at 3 áminningar vórðu sendar út í kanningartíðarskeiðinum, har í serliga hin seinasta legi dent á, at umráðandi var, at allir spurningar vórðu svaraðir. Hetta háttalagið varð nýtt fyri at tryggja, at so nógvir svargevarar sum gjørligt luttóku í kanningini. Í kanningartíðarskeiðinum setti Føroya Lærarafelag seg harafturat í beinleiðis samband við skúlastjórarnar fyri at legggja dent á, at eitt høgt svartal hjá skúlastjórunum var av stórum týdningi.   

Høga svartalið er eisini ein ábending um, at skúlastjórarnir hava hug at siga frá upplivingunum, ið teir hava í sambandi við fólkaskúlan í Føroyum.  

Spurnablaðið hevur OECD evnað til í enskari útgávu. Við støði í ensku útgávuni umframt donsku útgávuni av spurnablaðnum eru spurningarnir týddir til føroyskt av Mentamálaráðnum. Kanningin og undir hesum dátuviðgerð og frágreiðing er framd av Sven Scharling og Ulla Brixen frá Scharling Research.

2.  Háttalag og mannagongd

Úrslitini eru fingin til vega á tann hátt, at øll svarini eru viðgjørd í einum hagfrøðiforriti, ið hevur kannað og reinsað villur úr dátutilfarinum.

Greiningin verður løgd fram á hendan hátt: Fyrst verða høvuðsniðurstøðurnar lagdar fram í 3. parti. Eftir hetta verða svarini hjá teimum 59 svargevarunum lagd fram í parti 4 býtt upp í tey fýra høvuðsøkini í kanningini:
· 4.1 Bakstøðisspurningar um skúlan

· 4.2 Skúlaleiðsla
· 4.3 Eftirmeting av lærarum og 

· 4.4 Skúlatilfeingi
Úrslitini verða lýst fyri hvønn spurning og grafiskt myndaði við lutfallinum í prosentum. Partar verða ásettir í heilum prosentum, og lesarin skal tí vera varur við, at hesi ikki altíð geva samanlagt 100 %, tí tá rundað verður upp, kann samlaða úrslitið verða eitt vet hægri ella lægri. Partur 5 lýsir harafturat bakstøðið hjá svargevarunum, undir hesum 5.1.1 kyn, 5.1.2 Aldur, 5.1.3 Skúlar, ið skúlastjórarnir leiða, 5.1.4 Útbúgvingarstøði, 5.1.5 Áramál við royndum sum skúlastjóri, 5.1.6 Áramál við royndum sum skúlastjóri á hesum skúlanum og 5.1.7 Áramál við royndum sum lærari áðrenn skúlastjórastarv. Bakstøðisvariablarnir lýsa skúlastjórarnar, ið svargevararnir í kanningini umboða.
Vert er at leggja dent á, at ein kanning av hesum slag við fáum svargevarum vanliga ikki verður givin upp í prosentum. Tískil verða nøkur tøl løgd fram í eindum. Nágreiniligar frekvensir á spurningarnar síggjast í fylgiskjølunum.

Viðmælt verður, at lesa hesi fylgiskjøl, um áhugi er fyri einum gjøllari innliti í nágreiniligu sambondini millum variablarnar. Øll opin svar eru somuleiðis at finna í excelarki. Harafturat skal nevnast, at ikki ber til at algilda eina kanning við 59 svargevarum. Hinvegin umboðar kanningin 88 % av skúlastjórunum í Føroyum, og tí er tað gildugt at siga, at svarini geva eina góða mynd av hugburðum, atburðum og øðrum viðuskiftum hjá skúlastjórunum, hóast talið av svargevum er lítið. Kortini er umráðandi, at hædd verður tikin fyri, at lopið verður framav tá niðurstøður verða gjørdar um víðgongd ella merkisverd svar, tí eitt nú svarar 2 % av svarunum til ein persón. Orsakað av teimum fáu svargevarunum er tískil ikki grundarlag fyri at hyggja nærri at teimum nágreiniligu sambondunum millum ymiskar variablar, partvíst orsakað av vantandi grundarlagi at algilda og partvíst orsakað av viðurskiftum viðvíkjandi trúðnaði. Um eitt nú bakstøðisspurningar og hugburðsspurningar vórðu settir saman, bar til at eyðmerkja ásvísar skúlastjórar.
3. Høvuðsniðurstøður

Niðanfyri verða tey 4 høvuðsøkini í frágreiðingini og høvuðsniðurstøður teirra lýstar: 4.1 Bakstøðisspurningar um skúlan 4.2 Skúlaleiðsla 4.3 Eftirmeting av lærarum og 4.4 Skúlatilfeingi umframt ein stutt lýsing av profilinum hjá svargevarunum (bakstøðisvariablar).
· 4.1 Bakstøðisspurningar um skúlan

· 4.1.1 Skúlaviðurskifti, fígging og pláss (sp. 8-10)

· 98 % av svargevarunum eru skúlastjórar á einum almennum skúla og 2 % - ið svarar til ein svargeva – er stjori á einum privatum skúla
· Skúlarnir, ið svargevararnir leiða, eru í flestu førum á bygd.
· 66 % af skúlastjórunum í kanningini leiða ein skúla, ið er á einum plássi við færri enn 3.000 íbúgvum.

· 12 % av svargevunum eru stjórar á skúlum, ið liggja á plássum við 3.000-15.000 íbúgvum.

· 22 % av svargevnum eru stjórar á skúlum, ið liggja á plássum við meira enn 15.000 íbúgvum – við øðrum orðum virka hesir skúlastjórar í Tórshavn.
· 4.1.2 Tal av starvsfólkum og næmingum á skúlanum (sp. 11 og 12)

· Í miðal eru 27 fólk í starvi á skúlunum, ið skúlastórarnir leiða. 
· Av hesum eru 23 lærarar, 2 námsligir stuðlar og 2 starvast við leiðslu og umsiting.
· Í miðal eru 223 næmingar innskrivaðir á skúlunum, ið skúlastjórarnir leiða. Talið fevnir frá 13 til 506 næmingar.

· 4.1.3 Samanseting av næmingum á skúlanum (sp. 13 og 14)

· 98 % av svargevarunum meta, at meira enn 10 % av næmingunum á skúlanum tosa annað mál enn føroyskt heima. 

· 61 % av svargevarunum meta, at 40 % av næmingunum ella meiri av næmingunum í 7-10. flokki hava foreldur har í øllum førum annað/annar hevur lokið miðnámsútbúgving ella eina stutta framhaldsútbúgving.
· 12 % av svargevarunum meta, at 40 % ella meira av næmingunum í 7.-10. flokki hava foreldur har ið øllum førum annað/annar hevur lokið eina miðlanga ella langa framhaldsútbúgving. 
· Tá skúlastjórarnir verða spurdir um, hvussu stórur dentur verður lagdur á ymisk viðusskifti í sambandi við upptøku av næmingum til skúlan, eru ikki nógvir skúlastjórar, ið leggja dent á ávís viðurskifti ella seta krøv fyri upptøku á skúlan. Kortitini hugsar ein størri partur av svargevarunum um hsei viðurskifti í sambandi við upptøku á skúlani: bústaður í serligum øki og tørvur ella ynski næmingsins um serliga undirvísing.
· 4.2 Skúlaleiðsla

· 4.2.1 Atburður skúlastjórans og uppmerksemi á virksemi á skúlanum (sp. 15)

· Skúlastjórarnir eygleiða sjáldan undirvísingina í floksstovunum. Einans 25 % av skúlastjórunum meta, at teir regluliga ella ógvuliga ofta eygleiða undirvísingina í floksstovunum. Nógvir siga (15 %), at teir ongntíð eygleiða undirvísingina í floksstovunum (framsøgn c). Afturat hesum svara 59 %, at hetta sjáldan kemur fyri. Samanlagt eru 74 %, ið ongantíð ella sjáldan eygleiða undirvísingina í floksstovunum.
· Í lærarakanningini skuldu lærararnir meta um, hvussu ofta skúlastorarnir vóru við til ávíst virksemi, og einans 7 % av lærarunum søgdu, at skúlastórin regluliga  ella ógvuliga ofta eygleiðir ein tíma í floksstovuni.  
· Hóast bæði úrslitini vísa á eina avmarkaða ávirkan á undirvísingina hjá einstaka læraranum, er tað týðiligt, at lærararnir halda, at skúlastjórarnir draga seg minni við í undirvísingina enn skúlastjóranir sjálvir halda. Hesin munur er galdandi í fleiri útsøgnum um virksemið og atburðin hjá skúlastjórunum. 
· Avmarkaða ávirkanin á undirvísingina í flokkunum hevur væntandi týdning fyri virksemið (i), Eg kanni um, um virksemið í floksstovunum eru í samljóð við okkara útbúgvingarmál. 5 % siga, at hetta ongantíð kemur fyri og 42 % sjáldan. Á sama hátt tykist samband vera millum svarini til framsøgnina (e), Eg vegleiði lærararnar í, hvussu teir kunnu betra undirvísingina. 2 % svara, at hetta ongantíð kemur fyri og 49 % sjáldan. Virksemið (J), Eg taki atlit at próvtøkuúrslitunum í sambandi við menning av námsætlanum nýta 8 % ongantíð og 49 % sjáldan, altso samlað 57 %. 12 % svara til framsøgn (d), at teir ongantíð nýtt avrikini hjá næmingunum í arbeiðinum at menna útbúgvingarmál skúlans, og 25 % siga, at hetta sjáldan kemur fyri.  
· 4.2.2 Semja skúlastóranna i framsøgnum viðvíkjandi at røkja skúlastórastarvið (sp. 16)

· 36 % eru samdir ella ógvuliga samdir í, at støðið verður máa undan fakligu metingarevnum lærarans, um royndarúrslit næminganna verða nýtt til at meta um avrik lærarans (b). Sum framhald av hesum sæst, at 69 % eru ósamd/sera ósamd í, at um lærarar fáa ov stórt rásarúm at velja egnar undirvísingarhættir, kann tað hava við sær, at undirvísingin verður vánaligari. Hugburðurin hjá skúlastjórunum tykist sostatt vera, at man eigur at virða háttalagsfrælsið læraranna,g royna at sleppa undan at leggja uppí undrivísing læraranna. Hóast hetta eru næstan allir skúlastjórar samdir í, at ein týdningarmikil táttur í arbeiði teirra er, at tryggja undirvísingarførleikarnar hjá lærarunum framhaldandi verður mentir (d) (samdur/ógvuliga samdur = 97 %) og í, at týdningarmikil táttur í mínum arbeiði er at tryggja, at lærararnir hava ábyrgd av at náa teimum málum, skúlin hevur (e) (samdur/ógvuliga samdur = 96 %). Sostatt hava skúlastórarnir eina tvítýdda fatan av leikluti teirra sum námsligir leiðarar. Teir flestu halda í høvuðsheitum, at teir spæla ein leiklut, men samstundis hava teir eina ávísa fjarstøðu til floksstovurnar.         
· Móti hesum eru nøkur úrslit, ið benda á, at skúlastjórarnir síggja seg sjálvar sum havandi yvirskipaðu ábyrgdina, ið tryggjar, at skipanin virkar. 98 % eru samdir/ógvuliga samdir í, at tað hevur týdning fyri skúlan, at eg gevi mær far um, at øll halda reglurnar (h). 95 % eru samdir/ógvuliga samdir í, at tað er týdningarmikið fyri skúlan, at eg havi eftirlit við, at misskiljingar ella skeivleikar ikki eru í fyrisitingarligum mannagongdum og frágreiðingum (i). 93% eru samdir/ógvuliga samdir í, at ein týdningarmikil táttur í mínum arbeiði er at loysa trupulleikar í sambandi við at leggja tímatalvu (j). Allir skúlastjórar eru samdir/ógvuliga samdir í, at ein týdningarmikil táttur í mínum arbeiði er at skapa eitt gott huglag á skúlanum (k), men kortini eru 32 %, ið eru ósamdir í, at eg eggi til, at uppgávustýrt huglag valdar á skúlanum (o).

· Ein minniluti av skúlastjórunum halda, at eg havi ávirkan á avgerðir skúlanum víðvíkjandi, sum verða tiknar á hægri fyrisitingarligum stigi (g). 42 % eru samdir í framsøgnini og 58 % ósamdir.   

· 4.2.3 Tíðarnýtslan hjá skúlastjórunum til arbeiðsuppgávur (sp. 17)

· Skúlastjóranir nýta í miðal 39 % av teirra tíð til næmsætlanararbeiði og uppgávur, sum eru tengdar at undirvísingini.

· Skúlastjórarnir nýta lutfalsliga minni tíð til at umboða skúlan og til at svara áheitanum frá kommunalum ella landsmyndugleikum. Hesi síðstu viðurskiftini eru serliga áhugaverd at leggja sær í geyma. Hesin spurningur er nógv umstríddur í Danmark í løtuni orskað av, at nógvir almennir stovnar harmast um støðuna.    
· 4.2.4 Eftirmetingartíttleiki av skulanum (sp. 18)

· 42 % av svargevarunum hava gjøgnumført eina sjálvseftirmeting á skúlanum og 17 % hava fingið eina uttanhýsis eftirmeting av skúlanum.
· 4.2.5 Eftirmeting – týdningur, ávirkan og almannakunngering (sp. 19-22)

· Eftirmetingarnar hava lagt serligan dent á, hvussu væl lærarar samstarva við skúlastjóran og starvsfelagar. Samfull 88 % siga, at hetta hevur havt stóran týdning í eftirmetingini. Á sama hátt er sambandi millum lærarar og næmingar eitt øki, ið dentur verður lagdur á í eftirmetingini. 84 % siga, at hetta hevur eitt sindur av týdningi ella stóran týdning. Øll viðurskifti undantikið undirvísing av næmingum við ymiskum mentanarbakstøði, ið einans 40 % siga, hevur havt týdning í eftirmetingini, so verður rættuliga stórur dentur lagdur á hini 16 viðurskiftini í spurninginum, tá eftirmett verður. (frá 68 % til 88 %)

· 76 % av svargevarunum meta, at eftirmetingin leggur nakað av denti ella stóran dent á avrikseftirmeting til skúlan og 64 % meta, at eftirmetingin leggur nakað av denti ella stóran dent á avrikseftirmetingina av einstøkum lærarum umframt á tann stuðul, ið lærarunum varð veittur fyri at bøta um teirra undirvísingarførleika (sp. 20). Svargevararnir meta, at eftirmetingin leggur minni dent á lønarískoyti og eykaviðbøtir til lærarar. 76 % av skúlastjórunum í kanningini svara, at eftirmetingin leggur ongan ella lítlan dent á hendan spurning (sp. 20). Hetta samsvarar væl við lærararnar og teirra uppfatan av avleiðingunum av eftirmetingini. 94 % av svargevarunum í lærarakanningini svaraðu, at teir ikki hava verið fyri lønarbroytingum sum ein beinleiðis avleiðing av eftirmetingum á skúlanum.    

· 8 % av svargevarunum siga, at eftirmetingarnar eru almannakunngjørdar (sp. 21)

· 16 % av svargevarunum meta, at eftirmetingin av skúlanum verður nýtt av almennu myndugleikunum til at almennakunngera talvur, sum bera saman avrikini hjá ymsu skúlunum (sp. 22).   
· 4.3 Eftirmeting av lærarum

· 4.3.1 Eftirmetingartíttleiki av avrik læraranna (sp. 23)

· 71 % av svargevarunum siga, at avrik læraranna á skúlanum er eftirmett av skúlastjóranum, av øðrum lærarum ella limum í skúlaleiðsluni og/ella av uttahýsis persóni/myndugleika.

· 44 % av svargevarunum meta, eg (skúlastjórin) eftirmetir avrik læraranna eina ferð um árið ella oftari 
· 16 % av svargevarunum meta, at avrik læraranna verður eftirmett eina ferð um árið ella oftari av lærarum ella limum í skúlaleiðsluni.

· 2 % av svargevarunum meta, at ein uttanhýsis persónur ella myndugleiki eftirmetur avrik læraranna eina ferð um árið ella oftari.
· Úrslitini standa í andsøgn við svarini hjá lærarunum í lærarakanningini. Á sama spurning (spurningur 21 í lærarakanningini) svaraðu lærararnir, at tað í færri førum var skúlastjórin heldur enn aðrir myndugleikar, ið eftirmeta teir. 21 % av skúlastórunum halda, at teir ongantíð eftirmeta lærararnar og 32 % av lærarunum halda, at skúlaleiðararnir ongantíð eftirmeta. Hinvegin halda ávikavist 63 % og 84 % av skúlastjórunum, at aðrir lærarar (b) og uttanhýsis persónar ella myndugleikar  (c) eftirmeta. Í lærarakanningini er svarbýtið 23 % og 27 %. Munurin stendst vænandi av at fatanin av, hvat ið er eftirmeting og hvat ikki er eftirmeting er persónig. Ein stutt samrøða við lærara uppfatar skúlastjórin møguliga sum eitt slag av eftirmeting hóast lærarin ikki hevur somu áskoðan.  
· 4.3.2 Umstøður, ið hava týdning fyri eftimetingarnar (sp. 24)

· Yvir 80 % av svargevarunum halda, at 12 viðurskifti útav 17 viðurskiftum hava eitt sindur av týdningi ella stóran týdning fyri eftimetingina (sp 24). 

· Undirvísing av næmingum við ymiskum mentanarbakstøði (p) meta skúlastjórarnir hava minstan týdning. 52 % siga, at hetta hevur eitt sindur av týdningi ella stóran týdning fyri eftimetingina av lærarunum. Úrslitini av próvtøkum (b) hevur lutfalsliga lítlan týdning fyri eftirmetingina (64 % svara eitt sindur av týdningi/stóran týdning). Á sama hátt hevur testúrslit næminganna lutfalsliga lítlan týdning samanborið við hinar faktorarnar í spurninginum. (71 % svara eitt sindur av týdningi/stóran týdning). Sam aber til at siga um beinleiðis eftirmeting av floksundirvísingini. (74 % svara eitt sindur av týdningi/stóran týdning)    
· 4.3.3 Avleiðingar av eftirmetingunum (sp. 25)

· Yvir 80 % av svargevarunum svara, at avleiðingarnar av eftirmetingini kunnu verða: broyting í ábyrgdarøki hjá lærara, sum ger arbeiði hansara hugaligari (88 %), at nýtt verður menningar- ella útbúgvingarætlan fyri at betra um undirvísingina hjá lærarunum (83 %) og at møguleikar verða at vera við í fakligum menningarvirksemi (81 %).

· Ein minni partur av svargevarunum svara, at lønarbroyting kann verða ein avleiðing av eftirmeting av avriki læraranna (5 %) ella at eykaviðbót ella annað slag av peningaligari samsýning er ein avleiðing (14 %). 

· Hetta er í tráð uppfatanina hjá lærarunum av avleiðingunum av eftirmeting. 94 % av svargevarunum í lærarakanningini svara, at lønarbroytingar ikki hevur verið ein avleiðing av eftirmetingini á skúlanum. Eykaviðbót ella annað slag av peningaligari samsýning verður sambært skúlastjórunum ikki nýtt nógv. Einans 14 % svara ja tá spurt verður um hendan mannagongdin verður nýtt. Við oðrum orðum ber til at koma til ta niðurstøðu, at skúlastjórarnir í kanningini fyrst og fremst sýna góð/vánalig avrik hjá lærarum við at betra um fakligu førleikarnar og ikki við at geva peningarligar samsýningar.

· 4.3.4 Endamálið við eftirmetingunum (sp. 26)

· Yvir 90 % av svargevarunum meta í 6 útav 8 førum at endamálið við eftirmetingunum hevur eitt sindur av týdningi ella stóran týding (sp. 26). Hetta er galdandi fyri hesi endamál: ”At finna útav, hvønn tørv lærari hevur á fakligari menning” (100 %), ”Eftirmeting av avriki skúlans í síni heild” (98 %), ”Eftirmeting av undirvísingini í ítøkiligari lærugrein” (98 %), ”At geva einstaka læraranum høvi at víðka um starvsmøguleikar sínar” (95 %), ”At taka avgerð um ábøtur í skúlanum” (95 %) og ”Handfaring av kreppukendari støðu ella trupulleika á skúlanum” (90 %).

· Til samanberingar siga 43 % av svargevarunum at avgerðir um, hvussu eykaviðbót og samsýning skulu veitast lærarum (g) hevur eitt sindur av týdningi ella stóran týdning fyri endamálið við eftirmetingini. Hetta er kortini eitt høgt tal, tá hædd verður tikin fyri, at ein minni partur av skúlastjórunum nýta peningarligar samsýningar sum avleiðing av eftirmetingini av avriki læraranna. Vantandi samvarið í hesum spurningi kemst møguliga av, at skúlastjórarnir ikki hava hendan atgerðarmøguleikan ella, at skúlin ikki hevur fíggjarligu karmarnar.  
· 4.3.5 Frágreiðingar í sambandi við eftirmeting (sp. 27)

· 52 % av svargevarunum svara, at teir ongantíð hava skrivað eina frágreiðing sjálvir, ið hevur bakstøði í eftirmetingum av avriki læraranna.
· Ávikavist 81 % og 98 % av svargevarunum siga harafturat, at aðrir starvsfelagar/limir í skúlaleiðsluni og ein persónur/myndugleiki uttanífrá skriva frágreiðingina.
· 4.3.6 Atburður skúlastjóranna við støði í minni góðum eftirmetingum (sp. 28)

· Ávikavist 93 % og 90 % av svargevarunum tryggja sær, onkuntíð, ofta ella altíð, at lærarin verður kunnaður um úrslitið og at stig at bøta um veikleikar hjá lærara verða tikin upp saman við læraranum, um lærari fær minni góða eftirmeting.
· 93 % av svargevarunum áleggja ongantíð lærarunum peningaliga revsing og 76 % av svargevarunum boða ongantíð øðrum myndugleikum frá vánaligari eftirmeting.

· Samlað benda úrslitini tískil á, at skúlastjórarnir, ið seta tiltøk í verk orsakað av vánaligari eftirmeting dáma betur sjálvir at taka sær av støðuni ístaðin fyri at ”revsa” ella at boða almennu fyrisitingini frá. Hetta er møguleiga orsøkin til, at skúlastjórarnir sjáldan skriva frágreiðing við bakstøði í eftirmetingum á skúlanum (sp. 27). Tølini vísa harafturat, at tiltøk í nógvum førum ikki verða sett í verk við bakstøði í eftirmetingum á skúlanum. 

· 4.4 Skúlatilfeingi

· 4.4.1 Týdningarmikil viðurskifti í samabndi við førleikan at undirvísa (sp. 29)

· Trot á stuðulsfólkum í undirvísingini meta skúlastjórarnir hevur størstan týdning fyri viðurskiftini, ið avmarkar undirvísingarorkuna. 72 % av svargevarunum meta hetta forðar undirvísingini eitt sindur ella nógv.  

· Trot á stuðulsfólkum í undirvísingini er tað, ið víkur mest frá hinum viðurskiftunum. Millum 39 % og 55 % av svargevarunum siga, at hini viðurskiftini forða eitt sindur ella nógv fyri førleika skúlans at geva undirvísing.

· Millum hini viðurskiftini siga eitt nú 55 %, at ov lítið ella ov vánaligt undirvísingartilfar (t.d. lærubøkur) hevur eitt sindur ella nógva ávirkan. 53 % halda, at ov lítl ella ov vánalig útgerð í aðramáta darvar undirvísingini eitt sindur ella nógv.  

· 4.4.2 Atburður, ið hevur neiliga ávirkan á undirvísingina (sp. 30)

· Í mesta lagi 8 % av svargevarunum meta, at viðurskiftini í spurningi 30 ávirka undirvísingina nógv.

· 67 % av svargevarunum meta, at atburðurin hjá børnunum ávirkar undirvísingina í ein vissan mun, tá hugsað verður um at børnini órógva undirvísingina. 41 % halda, at undirvísingin í ein vissan mun verður ávirkað av næmingum, ið koma ov seint, 39 % halda, at undirvísingin í ein vissan mun verður ávirkað av næmingum ið eru fráverandi og 33 % halda, at undirvísingin í ein vissan mun verður ávirkað av næmingum ið uppføra seg illa/banna.

· Lutfalsliga fáir skúlastjórar halda, at lærararnir í ávísum førum hava óhepna ávirkan á undirvísingina. 18 % halda, at undirvísingin í ein vissan mun verður ávirkað av lærarum, ið koma ov seint. 25 % halda, at undirvísingin í ein vissan mun verður ávirkað av lærarum, ið eru fráverandi. 10 % halda, at undirvísingin í ein vissan mun verður ávirkað av lærarum, ið koma ófyrireikaðir.
· 4.4.3 Høvuðsábyrgd av uppgávum á skúlanum (sp. 31)

· Skúlastjórarnir meta at teir hava høvuðsábyrgdina av økinum, ið eru nevnd í spurningi 31.
· Lærararnir spæla saman við skúlastjórunum ein týðandi leiklut tá avgerðir viðvíkjandi leiðreglur fyri eftirmeting av lærarum, val av lærubókum og tá avgerðir um innihaldið í undirvísingini verða tyknar.
· Skúlastjórarnir meta ikki, at skúlastýrið og tann kommunala skúlafyrisitingin spæla ein týðandi leiklut tá avgerðir verða tyknar (upp til 50 % á økinum í spurninginum)   

· 4.4.4 Semja um framsøgnir um undirvísingina og læring (sp. 32)

· 14 % av svargevarunum eru samdir ella ógvuliga samdir í, at lærarar hava nógv størri vitan enn næmingar, og tí skal lærarin ikki lata næmingarnar hugsa fram skeiv svar, tá ið lærarin sjálvur kann greiða frá svarinum.
· Millum 55 % og 98 % av svargevarunum eru samdir ella ógvuliga samdir í hinum svarunum í spurningi 32 viðvíkjandi undirvísning og læring.

· 4.4.5 Mannagongdir fyri nýsettar lærarar (sp. 33-37)

· 57 % av svargevarunum nýta einki innleiðsluskeið fyri nýsettar lærarar. 22 % av skúlastjórunum hava eitt formligt innleiðsluskeið fyri nýsettar lærarar og 22 % um talan er um fyrsta undirvísingararbeiði hjá læraranum (sp. 33).

· Allir svargevarar, ið nýta eitt innleiðsluskeið fyri nýsettar lærarar, siga, at skúlin stendur fyri innleiðsluskeiðinum (sp. 34). 

· 53 % av svargevarunum hava onga skrá ella politikk fyri, at nýsettur lærari arbeiðir saman við royndum lærara, ela at hann/hon fær ein royndan lærara sum mentor. 31 % hava ein mentor og 16 % hava ein lærara , um talan er um fyrsta undirvísingararbeiði (sp. 35) 

· Av teimum skúlunum, ið nýta ein mentor til nýsettar lærarar, siga 33 %, at mentor vanliga hevur somu linjugrein sum nýsetti lærarin. 67 % hava ikki somu linjugrein (sp. 36)

· 94 % av svargevarunum meta, at vegleiðingin hevur ávísan týdning ella stóran týdning fyri effektivitetin á skúlanum (sp. 37).

· Bakstøðisspurningar

· 71 % av svargevarunum í kanningini eru mannfólk og 29 % konufólk.
· 78 % av skúlastjórunum eru 50 ár ella eldri
· 12 % av svargevarunum eru skúlastjóri á meiri enn einum skúla
· 97 % av svargevarunum hava eina miðlanga framhaldsútbúgving 

· 62 % av svargevarunum hava arbeitt sum lærari í 10 ár ella minni og 38 % av svargevarunum hava arbeitt sum lærari í meira enn 10 ár.
· 68 % av svargevarunum hava arbeitt á sama skúla í 10 ár ella minni og 32 % av svargevarunum hava arbeitt á sama skúla í 10 ár ella meira.
· 68 % av skúlastjórunum hava arbeitt sum lærari í meira enn 10 ár áðrenn teir vórðu skúlastórar.

